KALLËZIM-PENAL
KALLËZUES:	Flamur Noka, i datëlindjes 03.03.1971, i  biri i Dalifit, banues në Tiranë, Deputet i Kuvendit 2024. 
KUNDËR:             	Edi Rama, i datëlindjes 04.07.1964, i biri i Kristaqit dhe i Anetës, lindur dhe banues në Tiranë, me detyrë Kryetar i Këshillit të Ministrave.
                                       Anila Denaj, e datëlindjes 18.09.1973, e bija e Spiros dhe e Qanes, lindr dhe banuese në Tiranë, me detyrë ish-Ministër i Financave dhe Ekonomisë, aktualisht me funksion publik Ministër i Bujqësisë dhe Zhvillimit Rural.
                                       Engjëll Agaçi, i datëlindjes 15.02.1969, i biri i Ramisit dhe Rronjes, lindur në Roskovec dhe banues në Tiranë, me detyrë Sekretar i Përgjithshëm i Këshillit të Ministrave.
                                       Arian Kraja, i datëlindjes 10.08.1965, i biri i Skënderit dhe Dritës, lindur dhe banues në Tiranë, me detyrë ish-Sekretar i Përgjithshëm i Ministrisë së Financave dhe Ekonomisë.
                                       Ledia Tota, e datëlindjes 08.05.1977, e bija e Petritit dhe Hermirës, lindur dhe banuese në Tiranë, me detyrë ish- Drejtore e Agjencisë  së Zhvillimit të Teritorrit.
                                       Carlo Bollino, i datëlindjes 15.11.1961, i biri i Fausto dhe Alessandrina, lindur në Lecce dhe banues në Tiranë  
 	Çdo personi tjetër të pa identifikuar si i kallëzuar, por që pas hetimeve të Prokurorisë do të rezultojë i përfshirë me veprime apo mosveprime të kundraligjshme të kryera mbi faktet objekt kallëzimi.

B. LIGJORE:       	Kushtetuta e Republikës së Shqipërisë;
Nenet 240, 277, 279, 280 dhe 283 e vijues të Kodit të Procedures Penale;
OBJEKTI:	Regjistrimin e procedimit penal për këtë kallëzim; kryerjen e hetimeve paraprake dhe verifikuese ndaj veprimtarisë së të gjithë shtetasve të përmendur në këtë material kallëzues; fillimin e ushtrimit të ndjekjes penale ndaj shtetasit të kallëzuar Edi Rama, Anila Denaj, Arjan Kraja, Ëngjëll Agaçi, Ledia Tota, Carlo Bolino, të cilët sipas të dhënave dhe dokumentacionit bashkëlidhur këtij kallëzimi, rezulton se janë persona që individualisht/personalisht dhe/apo në bashkëpunim midis tyre dhe me persona të tjerë, duke shfrytëzuar pozitën e tyre funksionet publike që kanë ushtruar më parë në institucionet publike, ka dyshime të bazuara në prova se, kanë konsumuar disa vepra penale, të tilla si:   
· “Shpërdorimi i detyrës”, parashikuar nga neni 248 i Kodit Penal;

· ”Mashtrimet”, parashikuar nga neni 143 i Kodit Penal;
· ”Përpilimi i deklaratave të rreme”, parashikuar nga neni 163 i Kodit Penal;
· “Dhënia e informacioneve të rreme”, parashikuar nga neni 168 i Kodit Penal;
· ”Falsifikimi i dokumenteve”, parashikuar nga neni 186 i Kodit Penal;

· “Përfitimi i paligjshëm i interesave”, parashikuar nga neni 257 i Kodit Penal;

· “Shkelja e barazisë së pjesëmarrësve në tendera apo ankande publike”, parashikuar nga nenit 258 i Kodit Penal;

· “Pastrimi i produkteve të veprës penale”, parashikuar nga neni 287 i Kodit Penal;

· “Përvetësimi i parave ose mallrave që rrjedhin nga vepra penale ose veprimtaria kriminale”, parashikuar nga neni 287/b i Kodit Penal;

· “Moskallëzimi i krimit”, parashikuar nga neni 300 i Kodit Penal.
DREJTUAR : 	Prokurorisë së Posaçme Kundër Korrupsionit dhe Krimit të Organizuar (SPAK)
	        TIRANË
Të nderuar zonja/zotërinj Prokurorë, 

I. Hyrje 

Unë Flamur Noka, me cilësinë e deputetit të Kuvendit të Shqipërisë, pas mbledhjes së informacionit të marrë në cilësinë e deputetit, dhe referuar fakteve të bëra publike, jam vënë në dijeni për disa fakte e rrethana, që krijojnë dyshime në vlerësimin tim, të provuara, se funksionarë të lartë të Ministrisë së Financave dhe Ekonomisë, Këshillit të Ministrave, Agjencisë së Zhvillimit të Territorit, Bashkisë Tiranë, në bashkëpunim dhe në përfitim të  shtetasit Karlo Bollino, në bashkëpunim ndërmjet tyre, kanë kryer veprime në kundërshtim me ligjin dhe aktet nënligjore, me qëllim favorizimin e shtetasit Carlo Bollino, në procedurat e marrjes me qira, apo përfitmin pa kundërshpërblim, të truallit mbi të cilin ky shtetas ka ndërtuar godinën e re të televizionit Report Tv.
Pasi u vura në dijeni për faktet fillestare, në cilësinë e deputetit ju drejtova disa intitucioneve për të siguarar informacionin e plotë lidhur me këtë procedurë. 
Pas mbledhjes së informacionit që kam mundur të siguroj dhe më është vënë në dispozicion deri më tani, më rezultuan edhe më shumë të dhëna që do t’jua referoj më poshtë, të cilat evidentojnë përtej çdo dyshimi të arsyeshëm se funksionarët e mësipërm, por besoj dhe persona të tjerë, funksionarë publikë, apo të lidhur familjarisht me ta, kanë konsumuar në mënyrë të fshehtë veprimtari të paligjshme, përmes shpërdorimit të detyrës, ushtrimit të ndikimit të paligjshëm, etj, me qëllim përfitimin e padrejtë të interesave ekonomiko-financiar, por jo vetëm, që në vlerësimin tim janë veprime të dënueshme nga legjislacioni penal.
Lidhur me këto fakte, emisioni “Plug” transmetuar në televizionin Syri Tv, ka tranmetuar dy cikle të plota investigimi mbi këtë çështje, duke sqaruar me detaj skemën se si kabineti qeveritar dhe agjencitë në varësi të tij, janë vënë në dispozicion të shtetasit Carlo Bollino, duke I plotësuar atij çdo kërkesë, në kohë rekord, duke ndryshuar vendime të Këshillit të Ministrave, para dhe post faktum.
Sic dhe do ta shikoni më poshtë të shpjeguar, sa herë që zoti Bollino, ka paraqitur kërkesa pranë Ministrisë së Fiancave dhe Ekonomisë, ato janë trajtuar, brenda 48-orëve, duke vënë në lëvizje dhe Këshillin e Ministrave, i cili ka miratuar vendime Brenda 24-orëve nga propozimi.
Kjo mënyrë veprimi, e vlerësuar në kombinim me politkën edioriale të Report TV, tregon fare qartë se korrupsioni në këtë rast ka të bëjë me përfitime që vijnë nga trajtimi i veprimtarisë së qeverisë nga televizioni Report Tv, sikur ky televizion të ishte strukturë apo në varësi të qeverisë/mazhorancës.
Deri më sot, kam pritur që organi i Prokurorisë përmes iniciativës, të niste hetimet lidhur me këtë denoncim të bërë nga media, pasi veprat penale për të cilat dyshohet se janë konsumuar janë të asaj natyre që mund të hetohen nga organi i akuzës edhe kryesisht pa patur nëvojën e paraqitjes së një kallëzimi.
Megjithatë, në zbatim të detyrimit ligjor, dhe sipas procedurës që përcakton Kodi i Procedurës Penale, në mbrojtje të interesit publik, për zbatimin e barabartë të ligjit për të gjithë, dhe për ti dhënë  ndihmën fillestare të nevojshme (indicien) institucionit të ushtrimit të ndjekjes penale, paraqes këtë material analizues dhe kallëzues duke ju vënë në dijeni parashtrimin e fakteve dhe të dhënave që më kanë bindur se prapa kësaj veprimtarie që me sy të lirë, duket sikur nuk ka asgjë antiligjore, në fakt, mund të fshihen interesa shumë herë më të mëdha okultë dhe veprime të paligjshme të kryera nga funksionarë të lartë të Këshillit të Ministrave, dhe persona të tjerë në varësi të tyre, apo të lidhur ngushtësisht me ta, si në rastin e zotit Carlo Bollino. 
Jam i bindur se, nëse ky kallëzim penal, vlerësohet me kujdesin e duhur, me objektivitet, duke kryer veprime hetimore të thelluara, proaktive, diskrete, dhe me kurajo, mund të rezultojë që në këtë veprimtari kriminale, do të mund të ketë dijeni, apo të jetë i përfshirë edhe Kryetari aktual i Bashkisë Erion Veliaj, Kryeministri Edi Rama, dhe funksionarë të tjerë të kësaj maxhorance në varësi apo të lidhur me ta, që kanë lejuar, bërë të mundur, lehtësuar, favorizuar apo pse jo, dhe realizuar që, prona dhe fondet publike të destinuara sipas ligjit për tu përdorur për interes publik, dhe përmes një konkurimi të lirë, në fakt, janë keqpërdorur përmes procedurave të prokurimit ku fituesit janë të paracaktuar, siç qartësisht rezulton e provuar në këtë rast përfituesi është kompania e MTSC, në pronësi të z.Carlo Bollino. 
Jo vetëm kaq, por duke shtrembuar faktet dhe të vërtatat, njëkohësisht janë dëmtuar dhe interesat e pronarëve të truallit, që kanë gëzuar të drejta parablerje mbi godinat shtetërore, të cilat sic rezulton i janë dhënë përmes një procesi fiktiv korruptiv e fiktiv zotit Bollino.
Ky fakt penal, rezulton i provuar sepse, në momentin që për godinat shtetërore është vendosur prishja me vendim të Këshillit të Ministrave, atëherë sipas kërkesave të ligjit, janë pronarët e truallit të cilët duhet të përfitojnë kthimin fizik të trojeve, ndërkohë që në këtë rast, është miratuar Leje Ndërtimi, në favor të zotit Bolino, mbi një truall që duhej t’u kthehej pronarëve legjitim të tyre. 
Në këtë process mund të jenë përfshirë dhe funksionarë apo punonjës të Agjencisë së Trajtimit të Pronave, të cilët sipas të dhënave që unë disponoj nuk kanë mbajtur komunikim shkresor me Ministrinë e Financave dhe Ekonomisë, për të konfirmuar faktin nëse, mbi truallin që ndodheshin godinat shtetërore, ka të drejta pronësore apo reale si ajo e parablerjes të dhëna nga ish-KKKPronave. 
Kjo lloj veprimtarie e kundraligjshme, ndër të tjera, ka si pasojë:
· Shkeljen e legjislacionit të konkurimi publik, përmes zhvillimit të ankandeve fiktive, në dëm të interesit të shtetit dhe të shtetasve;
· Prona publike godina janë prishur me vendim të Këshillit të Ministrave, me qëllim që zoti Bollino të përfitonte truallin. Kjo nga njera anë ka sjellë përfitimin e padrejtë të një sipërfaqe trualli shtetëror, nga ana tjetër ka krijuar një dëm financiar që lidhet me vlerën “reale” të godinave të prishura prej 34 000 000 lekë, dhe nga ana tjtër detyrimin e shtetit për të kompensuar pronarët me cmim tregu, për tokën ndërkohë që shteti nuk ka realizar të njëjtin shkëmbim me zotin Bollino.
· E gjithë kjo veprimtari ka cenuar rëndë tërësinë e marrëdhënieve juridiko shoqërore të vendosura në mbrojtje nga legjislacioni penal, parashikuar në cdo dispozitë të Kodit Penal, për të cilën paraqitet ky kallëzim.
Lidhur me këtë, ju parashtroj në rend kronologjik, rrethanat e faktit.

II. Rrethanat e Faktit 

Në buletinin Nr.29 datë 22.07.2019 të Agjencisë së Prokurimit Publik, Ministria e Financave dhe Ekonomise rezulton të ketë shpallur njoftimin për “Dhënien me qira të pasurisë 7/649 me siperfaqe të përgjithshme 4021.5 m²”. 
Në këtë njoftim, rezulton se bazuar në urdhrin e ministrit të Financave dhe Ekonomisë nr.271 datë 01.07.2019, përcaktohet:
1- Fillimin e procedurave për dhënien me qira me konkurrim të pronës nr.19 me numër pasurie 7/649 me siperfaqe të përgjithshme 4021.5 m² dhe siperfaqe ndërtimore 1624.44 m² kjo pasuri është në administrim të Ndërmarrjes Industriale NR.1 Tiranë.

2- Dhënia me qira e pasurisë bëhet me qëllim dhënien në përdorim të saj për ushtrimin e një veprimtarie ekonomike e cila të gjenerojë të ardhura dhe punësimin e banorëve të zonës.
3- Konkurimi do të zhvillohet në datën 31.07.2019 ora 11.00.

4- Vlera dysheme për detyrimin e qirasë për fillimin e konkurrimit eshte 631 156 lekë/muaj.

5- Afati i dhënies me qira të kësaj pasurie është 20 vjet”.

Pas zhvillimit të procedurës së konkurrimit, rezulton se fitues është subjekti MTSC sh.p.k me Nuis L51817008H. Ky subjekt është në pronësi të shtetasit Carlo Bollino. 
Më pas, zonja Anila Denaj, me detyrë Ministre e Financave dhe Ekonomisë, çuditërisht, ndërmerr një veprim tjetër procedurial, për të bërë të mundur që subjekti fitues i procedurës së konkurimit, të mos paguante vlerën prej 631 156 lekë/muaj, por ta përfshinte atë në një proces tjetër administrativ, me qëllim shmangien e pagimit të kësaj shume të qerasë, dhe duke e zëvendësuar atë me vlerësn simbolike prej 1 (euro), për kontratën që dëshironte të lidhte me këtë subjekt.
Për këtë zonja Denaj, i është refeurar  VKM nr. 54 datë 05.02.2014, të ndryshuar, ku në Kreu V pika 2, përcaktohet se :
2. Kur pas përfundimit të procedurave të konkurrimit rezulton fitues një subjekt, i cili propozon që në pasurinë shtetërore, që jepet me qira, do të zhvillohet një prej veprimtarive të mëposhtme:
Institucioni, që zhvillon proceduren dhe që ushtron të drejtën e përfaqesuesit të pronarit shtet për pasurinë shtetërore, i propozon Këshillit të Ministrave të miratojë lidhjen e kontratës së qirasë, jo me çmimin fitues, por me çminim simbolik 1 euro/kontrata. Propozimi shoqërohet me projektkontratën e negociuar ndërmjet palëve. 
ç) veprimtari në fushën e arsimit, mediave me nivele investimi mbi 200.000.000 leke” [..].
Deri këtu, duket sikur veprimtaria e zonjës Denaj dhe vartësve të saj, mbështetet në dispozita rregullatore të miratuara nga Këshilli i Ministrave, ndryshime këto që duhet thënë që janë kryer nga qeveria Rama.
Referuar propozimit të zonjës Denaj, Ministre e Financave dhe Ekonomisë, Këshilli i Ministrave, në datën 02.10.2019 miraton VKM 642 “Për dhënien e miratimit për lidhjen e kontratës së qirasë me tarifën 1 euro/ kontrata, ndërmjet Ministrisë së Financave dhe Ekonomisë, si qiradhënës dhe SHOQËRISË MTSC SHPK si qiramarrës për pasurinë shtetërore “Ish ndërmarrje Metalike “Tirana”” ( reparti i orëve), prona nr.19, me numër pasurie 7/649, zona kadastrale 8220, në përgjegjësi administrimi të Ndërmarrjes Industriale nr.1, Tiranë.
Bashkëlidhur kësaj VKM-je është dhe draft kontrata e qirasë, draft në të cilin parashikohet se:
[bookmark: _Hlk152619966]”Neni 2
Qëllimi i përdorimit
Qëllimi i kesaj kontrate është dhënia në gëzim të përkohshëm i objektit të përcaktuar në nenin 1, për rikonstruksionin total të sipërfaqes ndërtimore (godinës), duke e kthyer me parametrat teknike të një televizioni bashkëkohor, dhe ambiente pune të përshtatshme dhe cilësore.
Në to do të instalohen makineri dhe pajisje të teknologjisë moderne të cilat do të mundësojnë rritjen e sasisë dhe cilësisë së programeve në funksion të ngritjes të një qëndre mediatike të transmetimeve radio-televizive bashkëkohore.
Neni 3
Kohëzgjatja
Kjo kontratë është e vlefshme për një periudhë 20 (njëzet) vjet dhe hyn në fuqi me nënshkrimin e saj nga palët.
Neni 5
Të drejtat dhe detyrimet e qiramarrësit
5.2 “Qiramarrësi” ka për detyrë që të perdorë sendin, objekt të kësaj kontrate për qëllimin e parashikuar në nenin 2, në përputhje me detyrimet ligjore që rrjedhin nga legjislacioni shqiptar për mjedisin dhe konventat ndërkombetare për mjedisin në të cilat aderon Republika e Shqiperise.
5.3 “Qiramarrësi” detyrohet që, në pasurinë e marrë me qira, të realizojë aktivitetin sipas nenit 2 të kësaj kontrate, duke investuar sipas fazave dhe vlerave të shprehura në plan biznesin e paraqitur në komisionin e vleresimit të dokumenteve.
5.4 “Qiramarrësi” detyrohet të shfrytëzojë dhe të mirëmbaje objektin e kontratës së qirasë.
5.7 “Qiramarrësi”, shoqëria MTSC sh.p.k sipas plan biznesit të paraqitur në konkurrim do të investojë për rikonstruksionin total të siperfaqes ndërtimore ( godinës), duke e kthyer me parametrat teknike të një televizioni bashkëkohor, dhe ambiente pune të pershtatshme dhe cilësore.
Financimi i projektit parashikohet në vlerën 205 000 000 lekë ( pa TVSH) dhe do të përfundojë brënda 60 muajve nga data e marrjes në dorëzim të objektit dhe nxjerrjeve të lejeve përkatëse për punimet, e ndarë kjo në: 
-investimi që do të kryehet në pasuri të paluajtshme ( ngritja e stacionit televiziv) do të jetë në vlerën 152 023 000 lekë, për rikonstruksionin e godinës, impiantet elektrike, kondicionim, sistemime të jashtëme etj,
-investime në pajisje e teknologji televizive do të jetë në vlerën 52 977 000 lekë.
Sipas planbiznesit të paraqitur në konkurrim do të realizohet në tre faza.
Në fazën e parë parashikohet fillimi i punes për rikonstruksionin e godinës. Vlera e investimit në këtë fazë do të jetë rreth 65 000 000 lekë dhe do të përfundojë brenda 10 muajve nga data e marrjes në dorëzim të objektit të kontratës dhe nxjerrjes së lejeve përkatëse.
Kjo fazë investimi do të mbulohet me të ardhurat e vetë shoqërisë “MTSC” SHPK, si dhe me të ardhurat e aksionerit të vetëm të shoqërisë që, ka në llogaritë e tij personale.
Në fazën e dytë përfshihen përsëri punime në godinë, punime shtresash,tavani, suvatime, vendosja e dyerve dhe dritareve, bojatisje, punime të ndryshme, instalime elektrike, instalime sanitare, instalime për ngrohje dhe vetilim, sistemi i mbrojtjes kundër zjarrit. Gjithashtu në këtë fazë do të mundësohet vendosja e teknologjisë televizive, si rrjetit IT+servera, ndriçime teknologjike, punime të ndryshme. Në këtë fazë synohet që objekti të bëhet funksional për fillimin e transmetimeve në godinen e re.
Vlera e investimit në këtë fazë shkon rreth 105 000 000 lekë, dhe do të përfundojë brenda 18 muajve nga përfundimi i fazës së parë.
Kjo faze investimi do të mbulohet me të ardhurat e vetë shoqërisë “MTSC” SHPK, të cilat krijohen nga aktiviteti që ka aktualisht, si dhe kredi bankare.
Në fazën e tretë përfshihen punime në sistemin e jashtem dhe mobilimin e godinës.
Gjithashtu do të investohet në teknologji televizive, si ndriçime teknologjike, punime të ndryshme etj.
Vlera e investimit në këtë fazë shkon rreth 35 000 000 lekë, dhe do të përfundojë brenda 24 muajve nga përfundimi i fazës së dytë të investimit.
Kjo fazë investimi do të mbulohet me të ardhurat e vetë shoqerisë “MTSC”SHPK të cilat krijohen nga aktiviteti që shoqëria do të zhvillojë në vijueshmëri.
Shoqëria nga data e marrjes në dorëzim të objektit dhe nxjerrjes së lejeve përkatëse, brenda 60muajve nga data e marrjes në dorëzim të objektit dhe nxjerrjeve të lejeve përkatese do të investoëe në total 205 000 000 lekë (pa Tvsh) (dyqind e pesë milionë) lekë. Financimi i projektit dhe investimeve do të bëhet nga fondet e vetë shoqërisë si dhe me kredi bankare.
5.12 “Qiramarësi” detyrohet që nëpermjet Ndërmarrjes Industriale NR.1, Tiranë, të paraqesë te “Qiradhënesi” në fillim të cdo viti, relacion me shkrim lidhur me vlerat e investimeve, të paraqitura në pasqyrat financiare vjetore të shoqërisë shoqëruar me relacionin përkatës të hartuar nga eksperti kontabël i miratuar, vërtetuar me cdo dokument të vlefshëm, si dhe vërtetimin nga institucionet përkatese për numrin e të punësuarve në objektin e marrë me qira.
5.13 “Qiramarrësi” detyrohet që në momentin e përfundimit të kësaj kontrate të dorëzojë pronën të padëmtuar.
5.14 “Qiramarrësi” në përfundim të kësaj kontrate, ka të drejtë të heqë përmiresimet e ndashme nga prona, por pa dëmtuar atë. 
5.16 “Qiramarrësit” nuk i lejohet, që në pronën e dhënë me qira ta jap me nën qira ose tia kalojë kontratën një tjetri.
[bookmark: _Hlk152621639]5.18 “Qiramarrësi” në asnjë rast nuk mund ta rëndoje me barrë, pronën objekt kontrate.
[....]


Neni 8
Zgjidhja e kontratës
8.2 Kontrata mund të zgjidhet para afatit:
c) kur “Qiramarrësi” shkel detyrimet e marra përsipër në nenin 5 dhe 6 të kësaj kontrate.
d) kur “Qiramarrësi” ndryshon destinacionin e kësaj kontrate
[....]
Neni 10
Dispozitat e fundit
10.5 Kjo kontratë qiraje është e vlefshme dëri në çastin, që prona publike e dhëne me qira privatizohet sipas akteve ligjore në fuqi.

Pra, siç rezulton nga përmbajtja e kontratës së qirasë, e theksoj të objektit, qëllimi i kësaj kontrate ështe Rikontruksioni i tre godinave shtetërore, dhe rikthimi i tyre tek pala shtet, kur afati i qiradhënies të përfundonte, dhe rikthimi te pala shtet, do të ishte me përftimin kthimin e një godine me parametra, cilësore dhe bashkëkohore. Por ndërkohë që ky qëllim jepet në dispozitat hyrëse dhe specifike të kontratës (neni 2 të draft të kontratës), qëllimi real i saj, jepet në nenin 10 të saj, ku parashikohet në një dispozitë të fundit, pra tranzitore/kalimtare se: “Kontrata e qirasë do të ishte e vlefshme deri në çastin, që prona publike e dhëne me qira privatizohet sipas akteve ligjore në fuqi”.
Për të vënë në jetë qëllimin real të kësaj kontrate, që ishte përfitimi i truallit nën dhe përreth godinës, rezultojnë të kryera me urgjencë këto veprime të tjera, si më poshtë të evidentuara: 
Pas miratimit të VKM  nr. 642, datë 02.10.2019, rezulton se Këshilli Kombëtar i Territorit (KKT), organ ky që drejtohet po nga Kryetari Këshillit të Ministrave, me vendimin Nr.12 datë 13.01.2020, ka miratuar Lejen e Ndërtimit për objektin:“GODINË E TELEVIZIONIT “REPORT TV”, SI DHE AMBJENTE NDIHMËSE TEKNIKE DHE ADMINISTRATIVE PËR SHËRBIME TË TELEVIZIONIT” ME VENDNDODHJE NË BASHKINË TIRANË. Sipas këtij akti, KKT, ka vendosur:
1. Miratimin me kusht të lejes së ndërtimit për objektin: “Godinë multi-screen e televizionit “Report TV” si dhe ambiente ndihmëse teknike dhe administrative për shërbime të televizionit, me vendndodhje në Bashkinë Tiranë, me zhvillues shoqerinë MTSC” sh.p.k.

3. Dokumenti i Lejes së Ndërtimit i jepet subjektit kërkues vetëm pas:

a) plotësimit të dokumentacionit tekniko-ligjor;
b) pagesës së taksës së ndikimit në infrastrukturë për llogari të Bashkisë Tiranë. 

[bookmark: _Hlk152619528]Pas miratimit të Lejes së Ndërtimit, nga KKT, me Kryetar z. Edi Rama, rezulton se Këshilli i Ministrave, po me Kryetar z.Edi Rama, miraton një tjetër vendim, VKM Nr. 157, datë 19.02.2020 “Për dhënien e miratimit për një shtesë në Kontratën e qirasë me tarifën 1 euro/kontrata, miratuar me vendimin nr.642, datë 02.10.2019, të Këshillit të Ministrave”, përmes të cilit është vendosur:



1. Dhënien e miratimit për një shtesë në kontratën e qirasë me tarifen 1 euro/kontrata, miratuar me vendimin e Këshillit të Ministrave nr. 642, datë 2.10.2019, “Për dhenien e miratimit për lidhjen e kontratës së qirasë me tarifën 1 euro/kontrata, nëpërmjet Ministrisë së Financave dhe Ekonomisë, si qiradhënës, dhe shoqerisë “MTSC” sh.p.k, si qiramarrës, për pasurinë shtetërore “Ish-Ndërmarrja Metalike “Tirana” ( Reparti i Orëve), prona me nr.19 , me numer pasurie 7/649, zona kadastrale 8220, në përgjegjësi administrimi të Ndërmarrjes Industriale Nr.1, Tiranë”, për sipërfaqen 872.6 m2 në godinën nr.1, kati i dytë, brënda sipërfaqes së pronës, dhënë me qira me vendimin e përmendur më sipër, sipas projektkontratës, planvendosjes dhe planimetrisë bashkëlidhur këtij vendimi.
Pra, siç rezulton, kompania MTSC sh.p.k, në momentin e marrjes së Lejes së Ndërtimit në datë 13.1.2020, leje kjo e dhënë për ndërtimin e një godine unike, dhe jo rikontruksionin e tre godinave të ndryshme ekzsistuese shtetërore, sic parashikohej në kontraten e qirasë, kompania nuk dispononte të drejta pronësie apo qiramarrjeje, mbi katin e dytë të godinës kryesore, e cila i është dhënë kësaj kompanie vetëm me VKM Nr. 157, datë 19.02.2020, ndërkohë që Leja e Ndërtimit ishte dhënë 30-ditë më parë në datë 13.1.2020. 

Atëherë lind pyetja: 
· Si e dinte KKT, që Anila Denaj, Ministre e Financave dhe Ekonomisë do të propozonte shumë shpejt një vendim, dhe ky do të miratohej nga Këshilli i Ministrave, për t’i dhënë zotit Bollino një sipërfaqe shtesë në godinat shtetërore?

· Si e dinte KKT, që godinat shtetërore që ishin dhënë me qera nga Ministria e Financave dhe Ekonomisë, do të prisheshin, me propozim të kësaj të fundit, ndërkohë që KKT ka dhënë Lejen e Ndërtimit më datë 13.1.2020, ndërsa prishja e godinës do të ndodhte 4 muaj më vonë?!!! 

· Nëse Leja e Ndërtimit jepet nga KKT, në 13 Janar 2020, a është ky akti që ka diktuar marrëdhënien e qerasë apo vet ekzistencën e godinave shtetërore dhe njëkohësisht dhe fatin truallit, dhe po ky akt me Kryetar të organit z. Edi Rama, ai që ka urdhëruar zonjën Anila Denaj, që të ndryshojë kushtet e Kontratës e më pas vetë ekzistencën e godinave në shkelje të urdhërimeve të ligjit ???

Për t’u dhënë përgjigje këtyre pyetjeve, me qëllim bërjen prezente të rrethanve plotësuese, më lejoni të evidentoj dhe faktet e tjera si më poshtë:
Konkretisht:
Këshilli i Ministrave me Kryetar z. Edi Rama, që duket se ka diktuar gjithë vullnetin e organeve shtetërore në varësi të tij, në funksion dhe në përmbushje të dëshirave të zotit Bollino, ka marrë një tjetër vendim për këtë pronë publike/shtetërore, me qëllim fshirjen e tyre nga inventari shtetëror. 
[bookmark: _Hlk152619619]Me vendim të Këshillit të Ministrave nr.368 , datë 6.5.2020, “Për shëmbjen e tre objekteve të dhëna me qera me kontratën e qirasë nr.2604 rep, nr. 727 kol, datë 14.10.2019, me tarifën 1/ euro kontrata, ndryshuar me anekskontratën nr. 479 rep, nr. 189 kol, datë 28.2.2020, të lidhur ndërmjet Ministrisë së Financave dhe Ekonomisë, si qiradhënës, dhe shoqërisë “MTSC”, sh.p.k, si qiramarrës, në administrim të Ndërmarrjes Industriale Nr.1 Tiranë”, është vendosur:



1. Shëmbjen e 3 objekteve me emërtimet “Objekti nr.1” 2 kat, “Objekti nr.2” 1 kat, “Objekti nr.3” 1 kat, me sipërfaqe totale ndërtimore 2497.06 m2, të dhëna me qira me kontratën e qirasë nr.2604 rep, nr.727 kol, datë 14.10.2019, me tarifen 1 euro kontrata, ndryshuar me anekskontratën nr. 479 rep, nr.189 kol, datë 28.02.2020, të lidhur ndërmjet Ministrisë së Financave dhe Ekonomisë, si qiradhënës , dhe shoqerisë “MTSC” , sh.p.k, si qiramarrës, miratuar me vendimet e Këshillit të Ministrave, nr. 642, datë 14.10.2019 dhe nr.157, datë 19.2.2020 për pronën nr.19, me emërtim “Ish Ndërmarrje Metalike “Tirana”” ( Reparti i Orëve), me nr.pasurie 7/649, me sipërfaqe të përgjithëshme të marrë me qira 4894.1 m2, prej nga sipërfaqe totale e truallit 4021.50 m2, nga të cilat sipërfaqe funksionale 2397.06 m2 dhe sipërfaqe ndërtimore 2497.04 m2, zona kadastrale 8220, në administrim të Ndërmarrjes  Industriale nr.1, Tiranë, sipas tabelës nr.1 që i bashkëlidhet këtij vendimi.

Konkluzion:

Pra, vetëm dy muaj, pasi Këshilli i Ministrave me VKM Nr. 157, datë 19.02.2020, ia dha zotit Carlo Bollino të drejtën e qiramarrjes për katin e dytë të godinës, me një tjetër vendim, po Këshilli Ministrave vendosi që kjo godinë të mos ekzistojë më, por të prishet. 
Kjo tregon, se veprimtaria publike, që po realizohej sipas këtyre akteve, ishte dhënia e gjithë pasurisë publike, me qira përpara prishjes së tyre, me qëllim që zoti Bollino të përftonte maksimalisht gjithë sipërfaqen e truallit funksional dhe nën objekt të tyre. 
Kjo evidentohet edhe më një tjetër veprim vendimarrës të Këshillit të Ministrave që pason vetëm dy muaj më pas, nga VKM nr.368 , datë 6.5.2020. 

[bookmark: _Hlk152620294]Konkretisht, në korrik të vitit 2020 miratohet vendimi i Këshillit të Ministrave, VKM 589 datë 22.07.2020. 

Përmes kësaj VKM-je, ndryshon objektin e kontratës së qirasë, ndërkohë që asnjë godinë e qiradhënësit shtet, tashmë nuk ekzistonte, sepse vet qiradhënësi, me VKM kishte vendosur shëmbjen totale të tyre.

Atëherë lind pyetja: Cila është ajo pasuri publike, që zoti Bollino kishte të drejta qiraje dhe do të rikonstruktonte për ndërtimin e një Televizioni me kushte bashkëkohore ???!!!!

Për të mbuluar sado pak, këtë injorancë/makutëri në shpërdorimin e pasurisë publike, rezulton se Këshilli i Ministrave është investuar sërish për të plotësuar, aktet rregullatore, në kushtet kur objekti i qiradhënies nuk ezkistonte më.

Konkretisht me propozim të zonjës Anila Denaj, Këshilli i Ministrave, miraton VKM nr. 589 datë 22.07.2020, përmes të cilës ndryshon Nenin 2 të kontratës së qerasë.

Pra Neni 2 “Qëllimi i Përdorimit” dhe pika 5.7 e nenit 5 “Të drejtat dhe detyrimet e qiramarrësit”, fjalët “rikonstruksion total” zëvendësohen me “rikonstruksionin minimalisht të totalit”.

Pra lind pyetja: Në kushtet kur objekti u shëmb, kush nga objektet do të rikonstruktohej, dhe sipas Këshillit të Ministrave, në mënyrë “minimalisht të totalit” ???!!!

Kjo lloj zgjidhje tregon se Këshilli i Ministrave dhe Ministria e Financave, përpiqen të mbulojnë paligjshmërinë flagrante të veprimeve të tyre, në shërbim të zotit Bollino dhe Televizionit të rij, “të pavarur”!



Pasi jam njohur me këto fakte publike, që evidentojnë se sa qesharakë dhe in ekzistent është kontrolli i vendimarrjes së Këshillit të Ministrave, në këtë rast, në cilësinë e deputetit, për tu njohur më thellë me aktet mbi të cilat është realizuar kjo vendimarrje, në datën 21.11.2023, i jam drejtuar me kërkesa për informacion Ministrisë së Financave dhe Ekonomisë, AZHT, ASHK.

Me shkresën nr. 21496/1 prot, datë 15.12.2023 Ministria e Financave dhe Ekonomisë i përgjigjet pjesërisht kërkesës. Në dokumentacionin e vënë në dispozicion paraqiten këto fakte:
Në datën 06.06.2019 subjekti MTSC sh.p.k i drejtohet Ministrisë së Financave dhe Ekonomisë me një kërkesë per “Marrje me enfiteosë të pronës publike”, citojmë :
“Për këtë është identifikuar prona publike e ish-Ndermarrjes Metalike, Reparti i Orëve, në rrugën Ndre Mjeda, Njësia 7, zona kadastrale 8220, nr. Pasurisë 7/649 që konsiston në disa godina shumë të amortizuara dhe pjesërisht të rënuara dhe sheshi i saj me sipërfaqe mbi 4000 m2. ”
Në datën 20.06.2019 me shkresën nr. 10919/1 prot, Ministria e Financave dhe Ekonomisë i drejtohet Ndërmarrjes Industriale NR.1 me lëndë “ Dërgohet për shqyrtim kërkesa nr. 134 datë 06.06.2019” citojmë :
“Sa më sipër, Ndërmarrja Industriale Nr.1, si njësia që ka në varësi administrative pronën shtetërore dhe nëse ka interes për ta dhënë me enfiteozë, përgatit dokumentacionin si më poshtë:
dh) Konfirmimin nga Zyra e Regjistrimit të Pasurive të Paluajtshme për pronësinë shtet të objektit dhe truallit, si dhe nga Agjensia e Kthimit dhe Kompesimit të Pronave për vendimet që mund të ketë dhënë për njohje ose kthim prone.
Gjithashtu, krahas dokumentacionit të sipërcituar, kërkojmë:
1. Të saktësoni dhe konfrimoni nëse ka kërkesa nga ish pronarët e truallit, me vendime të ndryshme të komisioneve të kthimit dhe të kompesimit të pronave që konsistojnë në njohjen, kthimin apo të drejtën e parablejres mbi pasurinë e sipërcituar.

2. Nëse mbi pasurinë e sipërcituar ka filluar ndonjë procedurë privatizimi ose mund të jetë dhënë me privatizim.”

Në datën 19.06.2019 me nr. 279 Prot, Ndërmarrja Industriale Nr.1 Tiranë, i drejtohet me një shkresë Drejtorisë së Administrimit të Pronës Shtetërore, ku i përcjell dokumentacionin për dhënie me qira të pronës Ish Ndërmarrja Metalike Tiranë ( Reparti i Orëve) citojmë:
“Në zbatim të Urdhërit të Ministrit të Financave dhe Ekonomisë nr. 120 datë 02.04.2019 “Për kalimin në administrim të Ndërmarrjes Industriale Nr.1 Tiranë të Pronës Nr.19, me emërtimin Ish- Ndërmarrje Metalike Tiranë (Reparti i Orëve), zona kadastrale 8220, Tiranë sipas VKM-së nr.157 datë 13.03.2019, në administrim të Ndërmarrjes Industriale Nr.1 Tiranë ka kaluar prona e sipërpërmendur.
Për sa më sipër është mbajtur Akt-dorëzimi nr.163 dhe nr.18968 datë 06.05.2019 i nënshkruar nga të dyja palët.”
Bashkëlidhur:
-Fotokopje e kërkesës nr.134 datë 06.06.2019.
-Vendim i Këshillit Drejtues nr.277 datë 18.06.2019.
-Propozim nr.278 datë 18.06.2019.
-Fotokopje e Akt-dorëzimi nr.163 dhe nr.18968 datë 06.05.2019.
-Gentplanin e pronës 6(gjashtë) copë origjinale. 
-Fotokopje e çertifikatës së pronësisë, kartelës së pasurisë dhe hartës treguese.
-Konfirmim nga ATP nr.6396/1 datë 11.06.2019.

Nga verifikimi i praktikës së përcjellë nga Ministria e Financave, ky institucion nuk ka përcjellë bashkëlidhur shkresën e ardhur nga Agjencia e Trajtimit të Pronës. 
Kjo më krijon dyshimin se ky organ, mund të ketë konfirmuar të drejta pronësie apo të drejtë parablerje të ish-pronarëve mbi godinat që janë ekzekutuar me prishje, duke u hapur rrugë kështu që trualli ti jepej kompanisë së zotit Bollino, duke shmangur kështu të drejtat që u takonin pronarëve të truallit. 

Ndërkohë që rezulton se, në datën 05.07.2019,  Ministria e Financave i drejtohet përsëri me shkresën nr.3402/12 prot, Ndërmarrjes Industriale Nr.1:
“Në vijim të shkresës tuaj nr.279 prot.,datë 19.06.2019,protokolluar me nr.3402/8 prot.,datë 19.06.2019, me lëndë “Dërgim dokumentacioni për dhënie me qira enfiteozë të pronës Ish Ndërmarrja Metalike Tiranë (Reparti i orëve)”, kërkojmë sa më poshtë vijon:
Ndërmarrja Industriale Nr.1, në cilësinë e njësisë administruese të proneës objekt kërkese, të unifikojë dokumentacionin e dërguar, duke specifikuar faktin se prona shtetërore do ti nënshtrohet procedurës së dhënies me qira, në zbatim të parashikimeve të VKM-së nr.54 datë 05.02.2019... si dhe udhëzimit nr.13 datë 26.04.2018, në zbatim të tij.”

Në datën 09.07.2019, nr.307 prot., Nërmarrja Industriale Nr.1 i përgjigjet shkresës nr.3402/12 prot., datë 05.07.2019, ku bashkëlidhur në praktikën dërguar Deputetin Noka gjenden:
1- Propozim Nr.306 Prot., datë 09.07.2019
2- Vendim I Këshillit Drejtues Nr.305 Prot., datë 09.07.2019

Është e qartë nga praktika e përcjellë se Ndërmarrja Industriale Nr.1 është vënë në lëvizje me kërkesën e subjektit MTSC sh.p.k dhe e ka përcjelle për miratim në Ministri vetëm 13 ditë më pas, por me kërkesë të Ministres Denaj është detyruar të ndryshojë datat dhe protokollin e vendimit të Këshillit Drejtues.
Mungon në praktike vendimi nr.245 i datës 03.06.2019 i Këshillit Drejtues i cili citohet në propozimin nr.306, vendim i cili nga sa kuptohet në përmbajtje ka vendimmarrjen për dhënien me qira të pronës.
Pra Ndërmarrja Industriale ka marrë në dorëzim pronën në datën 06.05.2019, më pas me vendimin nr.245 të datës 03.06.2019 prona propozohet për qiradhënie.



Vetëm 3 ditë më pas subjekti MTSC sh.p.k, dorëzon kërkesën për marrje me qira të pronës:
“Për këtë është identifikuar prona publike e ish-Ndermarrjes Metalike, Reparti i Orëve, në rrugën Ndre Mjeda, Njësia 7, zona kadastrale 8220, nr. Pasurisë 7/649 që konsiston në disa godina shumë të amortizuara dhe pjesërisht të rënuara dhe sheshi i saj me sipërfaqe mbi 4000 m²”
Në datën 17.07.2019 del urdhëri i Ministrit të Financave dhe Ekonomisë Nr.271, datë 17.07.2019 “Për dhënien me qira të pasurisë shtetërore “Ish-Ndërmarrje Metalike Tirana (Reparti I Orëve)”, me numër pasurie 7/649, me sipërfaqe të përgjithëshme 4021.5 m2, zona kadastrale 8220, në përgjegjësi administrimi të Ndërmarrjes Indstriale Nr.1, Tiranë.”
Pas procedurës së konkurimit, për të cilën Ministria e Financave dhe Ekonomisë nuk ka përcjellë dokumentacionin e kërkuar, miratohet VKM-ja Nr.842, datë 02.10.2019.
Në datën 14.10.2019 nënshkruhet kontrata noteriale me Nr. 2604 Rep., Nr. 727Kol., mes palëve, Ministria e Financave dhe Ekonomisë dhe shoqërisë MTSC sh.p.k pranë noterit Terenc N Kurti.
Në 14.12.2019 shoqëria MTSC sh.p.k i drejtohet me një kërkesë Ministrisë së Financave, ku i kërkon autorizimin për të prishur godinat pasi tashmë janë shumë të dëmtuara nga tërmetet e Shtatorit dhe Nëntorit. Bashkëlidhur kërkesës gjendet dhe Akt konstatimi i Inspektoriatit të Ndërtimit, datë 13 dhjetor 2019.
Me shkresën nr.23026/1 prot., datë 26.12.2019 Ministria e Financave e përcjellë këtë shkresë për trajtim nga Ndërmarrja Industriale Nr.1 Tiranë.
Gjatë kësaj periudhe nuk është përcjellë asnjë komunikim zyrtar i Ministisë e Financave dhe AZHT, dhe pse ka propozuar/miratuar dhënien e Lejes së Ndërtimit mbi pronën e dhënë me qira.
Komunikimi i rradhës është i datës 10.02.2020 ku shoqëria MTSC sh.p.k i drejtohet Ministrisë për një shtesë kontrate pa konkurim të një sipërfaqeje, 872.6 m².
Brënda dy ditëve Ndërmarrja Industriale Nr.1 Tiranë mbledh Këshillin Drejtues, miraton dhe përcjellë në Ministri praktikën e plotë.
Në datën 17.02.2020 me nr. 2914/1 prot., Ministria e Financave dhe Ekonomisë, dërgon në Këshillin e Ministrave, për shqyrtim dhe miratim projektvendimin, i cili miratohet brenda 2 ditëve, me vendimin 157 datë 19.02.2020. Më pas firmoset ankes kontrata me Nr.479 Rep, Nr. 189 Kol, datë 28.02.2020.
Edhe pse me vendim të KKT Nr.12 datë 13.01.2020 ishte miratuar leja e ndërtimit për këtë subjekt, Ministria e Financave vendos të jap me qira një tjetër sipërfaqe të godinës, kur kjo e fundit sipas akteve të dorëzuara më pas nga subjekti rezultonte e shëmbur.
Dy muaj pasi Ministria dërgoi për kompetencë, kërkesën e subjektit MTSC për prishjen e godinave si pasojë e tërmetit, Ndërmarrja Industriale Nr.1 Tirane i përgjgjet me shkresën Nr.109 Prot, datë 28.02.2019, citojmë:
“Në përgjigje të shkresës tuaj nr.23026/1 dt.26.12.2019 “Për Kompetencë” protokolluar me tonën nr.469 prot., dt 27.12.2019 ku kërkohet nga ana juaj shqyrtimi I kërkesës nga ana e shoqërisë “MTSC” shpk për prishjen e godinave ekzistuese sipas objektit të kontratës për shkak të amortizimit të tyre dhe dëmtimet e rënda që këto objekte kanë marrë nga tërmeti. Shoqëria “MTSC” shpk ka kërkuar pranë Institutit të Ndërtimit të kryejë  ekspertizë teknike dhe verifikimin e situatës mbi gjëndjen e objekteve. Një kopje e Akt Konstatimit është dorëzuar pranë Ministrisë së Financave dhe Ekonomisë.
Për sa më sipër kërkojmë nga ana juaj caktimin e një eksperti të fushës me qëllim  vazhdimin e proçedurave të mëtejshme për zbatimin e e plotë të kërkesës bashkëlidhur… ”

Gjatë periudhës Mars-Maj 2020, Ndërmarrja Industriale Nr.1dhe Ministria e Financave dhe Ekonomisë, ndërmarrin disa veprime për të nxjerrë jashtë përdorimit godinat e marra me qira nga shoqëria “MTSC”, periudhë kjo që vëndi jonë ishte në karantinë si pasojë e pandemisë Covid-19:
1- Urdhër nr. 63, datë 10.03.2020 i Anila Denaj për përcaktimin e ekspertit Arian Lako si pjesë e komisionit për nxjerrjen jashtë përdorimit të objekteve.

2- Urdhër i Brendshëm nr.137 prot, datë 09.04.2020 “Për ngritjen e komisionit të vlerësimit të ndërtesave”;

3- Relacion nr. 138 prot., datë 09.04.2020 “Mbi vlerësimin dhe nxjerrjen nga përdorimi të tre ndërtesave, komponentë të pronës me emërtimin “ISH NDËRMARRJA METALIKE (REPARTI I ORËVE)”, me zonë kadastrale 8220, Tiranë”  

4- Raport vlerësimi strukturor mbi gjëndjen ekzistuese te objekteve përgatirur nga z.Arian Lako datë 09.04.2020;

5- Vendim i Këshillit Drejtues datë 10.04.2020 ku i propozohet MFE miratimi I nxjerrjes jashtë përdorimit të të gjitha objekteve të pronës me emertimin Ish-Ndermarrja Metalike (Reparti I Orëve), me vlerë totale të objekteve 34,958,426 lekë.
 
6- Kërkesë nr. 143. Prot datë 15.04.2020 drejtuar Ministrisë së Financave dhe Ekonomisë. 

7- Urdhër Nr.94, datë 24.04.2020 “Për miratimin e nxjerrjes nga përdorimi të disa aktiveve në administrim të Ndërmarrjes Industriale Nr.1 Tiranë ” të Ministres Anila Denaj.

8- Shkresa nr.23026/7 prot., datë 29.04.2020 e Ministres së Financave drejtuar Ministrisë së Drejtësisë me lëndë “Dërgohet për mendim një projektvendim”.

9- Përgjigje e Ministrisë së Drejtësisë e datës 05.05.2020, e cila e cilëson këtë akt individual e për rrjedhojë ky akt nuk mund të trajtohet nga ky institucion.

10- VKM Nr.368, datë 06.05.2020 “Për shëmbjen e tre objekteve të dhëna me qira me kontraten e qirasë, Nr.2604 Rep., Nr.189.Kol., datë 28.02.2020, të lidhur ndërmjet Ministrisë së Financave dhe Ekonomisë, si qiradhënës, dhe shoqërisë “MTSC”, sh.p.k., si qiramarrës, në administrim të Ndërmarrjes Industriale Nr.1, Tiranë”.

Gjatë kësaj periudhe Administrata Publike ka punuar me stafe të reduktuara, punonjesit që nuk ishin në dhënie të drejtëpërdrejtë të shërbimeve kanë punuar nga shtëpitë, e ndërkohë veprohej në kohë rekord për të miratuar vendime në shërbim të kësaj paligjshmërie duke i shkaktuar dëm financiar shtetit në vlerën 34.958.426 lekë.



Më pas Agjencia e Zhvillimit të Territorit i drejtohet Ministrisë së Financave me shkresën nr.90/4 Prot., datë 29.05.2020 ku i kërkon të bëhet amendimi i objektit të kontratës së qirasë në përputhje me aplikimin për leje ndërtimi:
“Në vijim të korespondencës lidhur me aplikimin Nr.AN111120190022, protokolluar pranë AZHT me Nr. 2815 Prot., datë 11.11.2019, si dhe një vijim të procedurave për lëshimin e lejes së ndërtimit për objektin “Godinë multi-screen e televizionit “Report TV” si dhe ambiente ndihmëse teknike dhe administrative për shërbime të televizionit ”, me vendndodhje në Bashkinë Tiranë, me zhvillues shoqërinë “MTSC” sh.p.k, Ju bëjmë me dije se:
Sikurse jeni në dijeni, pjesë e dokumentacionit që disponojmë lidhur me aplikimin e sipërcituar, është Kontrata e qirasë Nr.2604.Rep, 727 Kol, datë 14.10.2019.
Ndërkohë, me Vendimin Nr.368, datë 06.05.2020... Këshilli i Ministrave ka vendosur shembjen e objekteve ... Për sa më sipër, duke qënë se në kontratën e lidhur mes Ministrisë së Financave dhe Ekonomisë dhe shoqërisë “MTSC” sh.p.k parashikohet dhënia me qira e pronës shtetërore “Ish ndërmarrja metalike Tirana (Reparti i Orëve)”, “Për rikonstrksion total të sipërfaqes ndërtimore ”, si dhe bazuar në Vendimin Nr.368, datë 06.05.2020, lutemi që në cilësine e autoritetit kompetent për administrimin e pronës shtetërore, duhet të bëni amendimin e objektit të kontratës së qirasë në përputhje me aplikimin për leje ndërtimi”
Edhe pse i jam drejtuar me shkresë Ministrisë së Financave, për të siguruar gjithë informacionin mbi komunikimin e këtij institucioni me AZHT për propozimin apo miratimin e Lejes së Ndërtimit, ky informacion nuk më është vënë në dijeni.
Nga sa qartësohet, më rezulton se aplikimi apo propozimi për Leje Ndërtimi, pranë KKT-së, nga subjekti apo Ministria e Financave, është bërë ne datën 11.11.2019.
Nëse ky aplikim apo propozim do të ishte në përputhje me të drejtat që qiramarrësi kishte sipas kontratës së qirasë, atëherë do të duhej që në Lejen e Ndërtimit, të kishim të miratuar rikontruksionin e 3 godinave, dhe jo “Ndërtimin e një objekti të ri”.
Për më tepër, është për t’u evidentuar se, në datën e aplikimit, ende nuk kishte ndodhur tërmeti i 26 nëntorit 2019, që rezulton të jetë përdorur si arsye, për vendimarrjen e prishjes së godinave.
Pra KKT, ligjërisht mundej dhe duhej të kishte miratuar lejen vetëm për rikonstruksionin e godinave në përputhje me kontratën e qirasë, miratuar me VKM.
Kjo edhe për faktin se,  Akt – Ekspertiza e Institutit të Ndërtimit është kryer pasi subjekti i ka dërguar një kërkesë në datën 27.01.2020.
Ndërkohë, nga aktet e administruara rezulton gjithashtu se,  Ministrja e Financave zj.Anila Denaj, i është përgjigjur AZHT-së, në datën 10.06.2020 me shkresën nr.9882/1, me këtë përmbajtje:
“Referuar kushteve të përcaktuara në kontratë, ndër të tjera qirmarresit i është dhënë e drejta që për zhvillimin e kësaj prone dhe realizimit të investimit, të pajiset me leje ndërtimi dhe leje të tjera të nevojshme, kjo bazuar në aktet ligjore në fuqi, me qëllim për të zhvilluar aktivitetin për të cilën ka marrë pasurinë me qira, brenda afateve të parashikuara për realizimin e investimit të marrë përsipër.
Në nëntor te vitit 2019 vendi ynë u përball me një fatkeqësi natyrore që solli pasoja të rënda në shumë objekte ndërtimore. Ndër të tjera edhe prona e marrë me qira nga subjekti, pësoi dëmtime strukturale, e çertifikuar kjo nga raporti i Inspektimit të Institutit të Ndërtimit, si dhe nga aktet e monitorimit të kontratës të mbajtur nga Njësia Monitoruese... Në këto akte u konstatuan dëmet e shkaktuara si dhe gjëndja për shkak të amortizimit të objekteve të pasurisë të dhënë me qira...Ndodhur në kushte të reja nga ato të cilat ishin në kohën e dhënies së kësaj pasurie me qira...subjekti qiramarrës “MTSC” shpk, paraqiti pranë MFE-së kërkesën për prishjen e objekteve të marra me qira, me qëllim përmbushjen e objektit të kontratës. Dhe realizimin e investimit sipas planit të biznesit.
Në referencë të rrethanave faktike dhe veprimeve proceduriale ligjore të parashtruara më sipër, ka dale VKM nr.368 datë 06.05.2020 për prishje objekti dhe është krijuar një situatë e re ku trualli tashmë është i lirë. Për rrjedhojë kërkesa juaj për amendim të kontratës, nuk është veprim juridik i nevojshëm. ”

Pra sic rezulton nga faktet e dhëna më sipër, Ministria e Financave dhe Ekonomisë, AZHT dhe subjekti “MTSC” kanë bashkëpunuar MIDIS TYRE, për te reklamuar fakte e rrethana të pavëreteta, me qëllim falsifikimin e dokumentacionit, për të justifikuar jo vetëm plotësimin e dosjes për tu pajisur me leje ndërtimi, por për të arritur qëllimin kriminal dhe kryesor, përftimin prej Carlo Bollinos, të pasurisë shtetërore truall.
Kjo evidentohet lehtësisht edhe në krahasim të fakteve, ku zonja Denaj, pasi dha një përgjigje NEGATIVE për AZHT, çuditërisht, po zonja Ministre Denaj, vihet në lëvizje vetëm me një kërkësë të subjektit“MTSC”, i cili në datën 11.07.2020 i kërkon MFE-së të saktësojë Nenin 2 dhe Nenin 5, pika 5.7 të kontratës, shprehimisht:
“Pas urdhërit të shembjes së tre objekteve ekzistuese, gjë që ishte e paparashikuar në momëntin e nënshkrimit të kontratës, ne kërkojmë që të saktësohet Neni 2 dhe Nenin 5.7 i kontratës Nr.2604 Rep, Nr.727 Kol duke shtuar në rrjeshtin e dytë, pas fjalës “rikonstruksionin” , fjalën “minimalisht të totalit” (duke hequr fjalën total)”

Në datën 17.07.2020 ( vetëm gjashtë ditë më pas), zonja Anila Denaj dërgon propozimin e saj, për projektvendimin për marrje të mendimit prej Ministrisë së Drejtësisë.
Në datën 21.07.2020 me shkresë nr.13256/2 prot, Anila Denaj e dërgon për shqyrtim dhe miratim këtë projektvendim në Këshillin e Ministrave. Në projektvendim kërkohet nga Denaj amendimi i kontratës, në nenin 2 dhe nenin 5, pika 5.7 të kontratës në rreshtin e dytë, pas fjalës “rikonstruksion” , shtohet “minimalisht të totalit” dhe hiqet fjala “total”.
Vetëm një ditë më pas, Këshilli i Ministrave miraton VKM nr. 589 datë 22.07.2020. Dokument publik që gjëndet i botuar në Fletore Zyrtare e Republikës së Shqipërisë Nr.139, datë 29.07.2020.

Në datën 24.07.2020, palët firmosin një akt noterial Nr.1145 Rep, Nr.420 Kol, amendimin e kontratës:
“Neni 1
Në Nenin 2. “QËLLIMI I PËRDORIMIT” dhe në fjalinë e parë të pikës 5.7, të nenit 5 “TE DREJTAT DHE DETYRIMET E QIRAMARRËSIT” fjalët “…rikonstruksionin total…”, zëvendësohen me “…rikonstruksionin minimalisht të totalit…”
Por dhe ky akt nuk ishte i mjaftueshëm për të mbuluar paligjshmeritë e bëra më parë dhe nuk mund të zbardhej leja e miratuar në Janar të vitit 2020.
Në datën 04.08.2020 palët firmosin një amendim tjetër kontrate Nr.1205 Rep, Nr.438 Kol në kundërshtim flagrant me VKM 589 datë 22.07.2020, citojme:

“Ministria e Financave dhe Ekonomisë, në zbatim të Vendimit të Këshillit të Ministrave nr.589, datë 22.07.2020 ... vijon :
Neni 1
Në nenin 1 “Objekti i Kontratës” nr.2604 rep., nr.727 kol. Datë 14.10.2019, amenduar me Aneks Kontratën nr. 479 rep, nr.189 kol., datë 28.02.2020, bëhet : Objekti i kësaj kontrate është dhënia me qira e pasurisë shtetërore Ish -Ndermarrja Metalike Tirana (Reparti i Orëve), prona me nr.19, me numër pasurie 7/649, me sipërfaqe të përgjithshme të pronës 4021.5 m2 dhe sipërfaqe të përgjithshme të ndërtimit (mbi tokë) 3048.9 m2, Zona Kadastrale 8220, në përgjegjësi administrimi të Ndërmarrjes Industriale Nr.1 Tiranë, sipas Genplanit dhe dokumentit të Drejtorisë Vendore të ASHK-së Tiranë.
Neni 2
Në nenin 2 “Qëllimi i përdorimit” dhe në fjalinë e parë të pikës 5.7, të nenit 5 “Të drejtat dhe detyrimet e qiramarrësit” fjalët “…rikonstruksion total…” zëvëndësohen me “rindërtim jo më pak se sipërfaqja e godinës ekzistuese”.

Konstatohet fare qartë se, në këtë aneks kontratë janë falsifikuar jo vetëm pikat objekt ndryshimi të VKM nr. 589 datë 22.07.2020, por janë ndryshuar dhe të dhënat e pronës duke vendosur një sipërfaqe ndërtimore 3048.9 m2 (sa është ndertimi i miratuar në Lejen e Ndërtimit, të datës 13.01.2020) dhe jo sipërfaqen 2497.04 m2 të miratuar me VKM Nr.157 datë 19.02.2020.
Pra, qartësisht evidentohet e provuar se Leja e Ndërtimit e KKT-së datë 13.1.2020, është akti që ka diktuar dhe ka udhëhequr vullentin dhe veprimtarinë kriminale, për ndryshimin e termave të kontratës së qiradhënies, ndërkohë që duhej të ishte anasjelltas, fillimisht qartësohet se cila është marrëdhënia me truallin dhe godinën, pastaj kërkohet dhe aplikohet për Leje Ndërtimi. Në këtë rast, është dhënë Leja e Ndërtimit e dëshiruar, pastaj, është qartësuar marrëdhënia e qirasë mbi godinat, që nuk ekzistonin më, pasi vet pronari shtet vendosi ti prishë.
Pas këtij falsifikimi AZHT ka vazhduar me procedurat për dhënien e lejes së ndërtimit për subjektin MTSC sh.p.k, leje e cila i është përcjellë zyrtarisht Ministrisë së Financave dhe Ekonomisë ne datën 05.10.2020 me nr.90/17 prot.
Në lejen e ndërtimit me Nr.90/12 datë 26.08.2020 specifikohet se kjo leje është miratuar, sipas Kontratës së Qirasë Nr.2604 Rep, Nr.727 Kol, datë 14.10.2019 lidhur mes Ministrisë së Financave (Qiradhënës) dhe shoqërisë “MTSC” shpk (Qiramarrës), aneks kontratës Nr.479 rep, Nr.189 kol, datë 28.02.2020 dhe Amendimit të Kontratës së Qirasë Nr.1205 Rep, Nr. 438 Kol, datë 04.08.2020, lidhur mes Ministrisë së Financave (Qiradhënës) dhe shoqërisë “MTSC” shpk (Qiramarrës).
Pra shihet qartë se leja e ndërtimit është miratuar vetëm pasi është falsifikuar Kontrata e Qiradhënies në datën 04.08.2020.

III. PRONA SHTETËRORE DHE HISTORIKU I ADMINISTRIMIT TË SAJ.

Të nderuar Prokurorë,
Më poshtë po ju bëj në rend kronologjik, një historik të administrimit të pronës shtetërore, objekt i këtij kallëzimi. 

A- Kjo pronë fillimisht i është kaluar me kërkësë të saj Bashkisë Tiranë me vendimin  nr. 285, datë  21.5.2018,  të  Këshillit  të  Ministrave, “Për  kalimin  e  disa  pronave,  në  pronësi  të 
Bashkisë    Tiranë,    të    Njësisë    Administrative Tiranë””
B- Në Fletoren Zyrtare të Republikës së Shqipërisë Nr.37, datë 26.03.2019, është publikuar Vendimi Nr. 157, datë 13.03.2019. ”Për kalimin në përgjegjësi administrimi të Ministrisë së Financave dhe Ekonomisë, të pronës me nr.rendor 19, me emërtimin ish-Ndërmarrje Metalike Tiranë (Reparti i Orëve), zona kadastrale 8220, tiranë”,në të cilin është vendosur :

1. Kalimin   në   përgjegjësi   administrimi   të Ministrisë   së   Financave   dhe   Ekonomisë,   të 
pronës  me  nr. rendor  19,  me  emërtimin  “ish-Ndërmarrje  Metalike  Tiranë  (Reparti i  Orëve)”, 
sipas  të  dhënave  të  listës  së  inventarit,  që  i bashkëlidhet  vendimit  nr.  718,  datë  5.12.2018, 
“Për  revokimin  e  transferimit  të  së  drejtës  së pronësisë  dhe  për  një  ndryshim  në  vendimin  nr. 285, datë  21.5.2018,  të  Këshillit  të  Ministrave, “Për  kalimin  e  disa  pronave,  në  pronësi  të 
Bashkisë    Tiranë,    të    Njësisë    Administrative Tiranë””. 

2. Shfuqizimin   e   vendimit   nr.1535,   datë 26.11.2008, “Për një ndryshim në vendimin nr.378,  datë  12.8.1999,  të  Këshillit  të  Ministrave, “Për  kalimin  e  së  drejtës  së  përfaqësuesit  të pronarit    për    disa    objekte,    pronë    publike, organeve  të  qeverisjes  vendore”,  të ndryshuar, 
vetëm  për  objektin  “Metalike  Tirana  (reparti  i orëve)”, me numër rendor 2.

3. Ngarkohen   Ministria   e   Financave   dhe Ekonomisë, Bashkia Tiranë dhe Kryeregjistruesi i 
Pasurive    të    Paluajtshme    të    Republikës    së Shqipërisë    për    ndjekjen    e    procedurave    të nevojshme për zbatimin e këtij vendimi. 

Gjatë kohës që kjo pronë ka qënë në administrim të Bashkisë Tiranë është përcjellë për miratim për dhënie me qira :

1- Me Nr.prot 28410 datë 20.07.2018, Erion Veliaj në cilësinë e Kryetarit të Bashkisë Tiranë përcjell për shqyrtim dhe miratim, relacionin “ Për miratimin në parim të dhënies me qira të objektit “Reparti i Orëve”, pasuri në administrim të Ndërmarrjes Metalike Tirana”:

Këshilli Bashkiak Tiranë, miratoi vendimin nr.10, datë 31.04.2018 “ Miratimin e listës së pjesshme të inventarit të pasurive me aktivitet social, kulturor, ekonomik dhe arsimor, që janë nën juridiksionin territorial dhe administrativ të Bashkisë Tiranë dhe kërkesës për transferimin përfundimtar nga Këshilli i Ministrave” ku ndër të tjera ka kërkuar transferimin në pronësi të pronës Reparti i Orëve, Ndërmarrja Metalike, Tirana. Bashkia Tiranë me shkresën nr.prot. 7732/2 datë 01.03.2018 i është drejtuar Ministrisë së Brendshme për transferimin përfundimtar të pasurisë.

Statusi i Pronës

· Reparti i Orëve, Ndërmarrja Metalike Tiranë, pasuria me nr.7/46, rruga “Ndre Mjeda”, Z.K. 8220, TR-P-7, me sip.trualli 4155.77 m2, sip.nd.1840 m2, kaluar në pronësi të Bashkisë Tiranë me vendimin nr.285, datë 21.05.2018 të Këshillit të Ministrave, sqarojmë se Zona Kadastrale 8220 ka hyrë në sistem dhe pasuria 7/46 është e ndarë në pasuritë :7/621-shtet; 7/620-shtet.

Duke qënë se dhënia me qira e objekteve është një burim i mirë të ardhurash dhe siguron edhe ruajtjen e aseteve, Bashkia Tiranë, mbështetur në aktet ligjore të sipërcituara, propozon pranë Këshillit Bashkiak:


· Miratimin në parim të dhënies me qira të objektit “Reparti i Orëve”.
· Afati I dhënies me qira të jetë për një periudhë 20-vjeçare.
· Ky proçes të kryhet nëpërmjet procedurave të konkurimit publik dhe elementëve të tij në mbështetje të vendimit nr.54, datë 05.02.2014 të Këshillit të Ministrave.

2- Me nr.prot 35018, datë 21.09.2018, Erion Veliaj dërgon për shqyrtim dhe miratim relacionin “Për miratimin në parim të dhënies me qira të objektit “Reparti i Orëve”, pasuri në administrim të Ndërmarrjes Metalike Tirana, dhe të truallit me sipërfaqe 10 458.81 m2, në rrugën “Hamdi Pepa”, pronë në pronësi të Bashkisë Tiranë”:
Sipas informacionit të ardhur nga Drejtoria e Përgjithshme Juridike e Aseteve dhe Licensimit, Drejtoria e Pasurive të Paluajtshme lidhur me objektin e propozuar për tu dhënë me qira, Brenda konturit të pasurisë së pasqyruar në genplan sipas shkresës ku bashkëlidhet Genplani me nr.prot.28055/2, datë 20.07.2018, ku përfshihen pasuritë:
· Reparti I Orëve, Ndërmarrja Metalike Tiranë, pasuria me nr.7/46, Rruga “Ndre Mjeda”, Z.K.8220, TR-P-7, me sip.trualli 4155.77 m2, sip.nd.1840 m2, kaluar në pronësi të Bashkisë Tiranë me vendimin nr.285, datë 21.05.2018 të Këshillit të Ministrave,[….]
Të ardhurat Vjetore : 690.946,2 lekë x 12 muaj = 8.291.354,4 Lekë në vit. 
Konstatohet fare qartë se kjo pronë është kërkuar të jepet 2 herë me qira gjatë vitit 2018 nga Bashkia Tiranë, e cila në pamundësi të përfundimit të procedurës e kalon në pronësi Ministrisë së Financave dhe Ekonomisë dhe përfituesi është kompania MTSC shpk në vlerën 1 (euro), duke krijuar një humbje në të ardhura që në vlerësimin e Bashkisë Tiranë është 8.219.354,4 lekë në vit.

IV. INVESTIMI I KOMPANISË MTSC:
Kompania MTSC sh.p.k, është themeluar në datën 15.06.2015, nga znj. Lindita Dode shtetase Shqiptare me emrin tregtar “Multi Screen”.
Në datën 28.04.2017 aksionet e shoqërisë blihen nga shtetasi Carlo Bollino në vlerën 3.500.000 lekë, ky akt noterial përpilohet nga noteri Terens N Kurti.
Lindita Dode pas shitjes së aksioneve emërohet Administratore e kompanisë, pozicion që e mbanë deri në datën 18.06.2018 kur zëvendësohet nga znj. Vilma Theodhos.
Në datën 31.12.2020 pranë noterit Terens N Kurti, kompania MTSC, firmos Marrëveshje e Barrës Siguruese me Bankën Amerikane të Investimeve: 
I.QËLLIMI DHE OBJEKTI MARRËVESHJES
2. Sipas afateve dhe kushteve të kësaj marrëveshje dhe në përputhje me ligjin nr.8537, datë 18.10.1999 “Për Barrët Siguruese” I ndryshuar, Barrëdhënësi vendos barrë siguruese të rradhës së parë në favor të Bankës mbi kolateralin e përshkruar më poshtë:
b) Mbi të gjitha pasuritë/ asetet e shoqërisë kredimarrëse, duke përfshirë asetet e tashme dhe të ardhme të shoqërisë MTSCSHPK.
Kjo marrëveshje është firmosur nga shtetasit Carlo Bollino dhe Alba Malltezi.

Në bilancet e kompanisë për vitet 2020-2022 janë pasqyruar në zerin Aktive Afatgjata Materiale në proçes ( për ndërtimin e zyrave të reja),vlerat e investimit të kryer për ndërtimin e Objektit sipas lejes së ndërtimit, me vlerë totale 265,098,730 lekë.
Sipas Standartit Kombëtar të Kontabilitetit:
8-Njohja
Njësia ekonomike njeh koston e një zëri të AAM-ve si një aktiv nësë dhe vetëm nëse:
(a) Aktivi kontrollohet nga njësia ekonomike;
(b) Është e mundur që nga përdorimi i aktivit do të hyjnë në njësinë ekonomike përfitime të ardhshme ekonomike;
(c) Kostoja e aktivit mund të matet me besueshmëri.
Regjistrimi fillestar I AAM-së bëhet zakonisht në momentin e përfitimit të tij nga blerja apo prodhimi.
Pra është e qartë se kompania MTSC sh.p.k e ka regjistruar të gjithë investimin për ndërtimin ( prodhimin) e Televizionit “REPORT TV”, si pasuri ( aktiv të sajin) e për pasojë ky aktiv është pjësë ë barrës siguruese, veprim ky që bie thelbësisht në kundërshitm me kontratën e firmosur me Ministrinë ë Financave dhe Ekonomisë në të cilën përcaktohet qartë se:
Neni 5
Të drejtat dhe detyrimet e qiramarrësit
5.18 “Qiramarrësi” në asnjë rast nuk mund ta rëndoje me barrë, pronën objekt kontrate.

Të gjitha këto veprime janë kryer nga shtetasi Carlo Bollino pranë zyrave të noterit Terens N Kurti.
Kompania  MTSC sh.p.k ka në zotërim 100% të aksioneve të kompanisë C – 7 Integrated Communication Systems e themeluar në datën 19.11.2018, me administrator shtetasin Carlo Bollino për periudhën 30.09.2020- 30-09.2025.
Për periudhën 2020-2022 të ardhurat e kompanisë C-7 Integrated Communiction Systems kanë kaluar si të ardhura në formën e dividentit për kompaninë MTSC sh.p.k, më specifikisht:
Viti 2020- 10.000.000 Lekë
Viti 2021- 73.861.676   Lekë
Viti 2022- 61.674.854 Lekë
TOTALI    145.536.530 Lekë
Nga sa shihen të pasqyruara në bilancet e kompanisë MTSC sh.p.k janë 145.536.530 lekë të ardhura të përfituara nga kompania IMAGE & COMMUNICATIOS DEVLOPMENT në pronësi të shtetasit Igli Gjelishiti, të ardhura këto të përfituara (periudha 2019-2022 741.116.654 lekë) nga institucione buxhetore AKSHI,DREJTORIA E PËRGJITHSHME E TATIMEVE, BASHKIA TIRANË.
Nga analiza e bilanceve të bëra publike në QKB kuptohet qartësisht se investimi 265.000.000 leke për ndërtimin e REPORT TV është kryer në më shumë se 50% me para publike. Duke faktuar përtej çdo dyshimi se Qeveria Shqiptare e drejtuar nga Z. Edi Rama jo vetëm ka kryer shkelje të rënda ligjore për të tjetërsuar në favor të shtetasit Carlo Bollino pronën publike, por ajo ka dhënë para dhe për ndërtimin e këtij televizioni, fakt ky i pranuar dhe nga shtetasi Igli Gjelishti në një dalje publike:
https://dosja.al/akuzat-e-pd-pergjigjet-igli-gjelishti-skam-bashkepunuar-me-kriminele-e-as-nuk-kam-shkelur-asnje-ligj-reagimi
Para këto të përfituara nga një kompani satelit në pronësi të Carlo Bollino e cila me nje staf të limituar ka mundur të jap “shërbim” për të përfituar miliona euro.
Kompania C-7 Integrated Communiction Systems, bilancet e vitit 2021 dhe 2022 nuk i ka të  publikuara në QKB dhe pse është një detyrim ligjor.

V.  KONKLUZIONE: 

Në përfundim, duke pasur parasysh faktet dhe grup faktet e renditura me sipër, ezkistencën e dyshimit të arsyeshëm bazuar në prova, lidhur me veprimtarinë e paligjshme të shtetasve Edi Rama, Anila Denaj, Carlo Bollino, Engjëll Agaci, Ledia Tota dhe jo vetëm, arrij në konkluzionin që: 

(i) Të paraqes këtë material kallëzues përpara Prokurorisë, si i vetmi organ që sipas Kushtetutës dhe ligjit, është i ngarkuar me ushtrimin e ndjekjes penale, me qëllim kryerjen e hetimeve të plota, për të evidentuar me prova të pakundërshtueshme dhe të vendosë përpara përgjegjësisë, jo vetëm këta shtetas, por dhe të tjerë funksionarë, apo shtetas që kanë kryer apo janë përfshirë në mënyrë të ndërgjegjshme në këto veprime kriminale dhe që përmbajnë elementë të veprave penale të cilat janë evidentuar në hyrje të kallëzimit.

(ii) Për shkak të funksionit që ata kryejn dhe lidhjeve te ngushta që këta zyrtarë kanë me shtetasin Carlo Bollino, ekziston rreziku real që të akuzuarit jo vetëm të kryejnë sërish veprime kriminale të ngjashme dhe më të rënda ligjit, që do të ndikonin drejtpërdrejt në dëmtimin e financave publike dhe autoritetit të shtetit, por nga ana tjetër referuar prirjes kriminale të personave të kallëzuar , ata mund të bëjnë përpjekje që të prishin provat, të intimidojnë dëshmitarët, dhe të vështirësojë kështu hetimin penal. 

Në këto kushte, do kërkoja, që pas kryerjes së disa veprimeve hetimore paraprake, të kërkohej nga organi akuzës dhe të vendosej nga Gjykata, masa ndaluese e sigurimit personal “Pezullimi i ushtrimit të detyrës publike” që ata mbajnë dhe çdo funksioni tjetër të dhënë deri në përfundimin e hetimeve të kësaj çështje, parashikuar nga neni 240 i Kodit të Procedurës Penale. 
Si kallëzues, pa dashur të diktojë në punën tuaj, rekomandoj që organit të akuzës, të kryejë disa veprime hetimore të përshpejtuara, që konsistojnë, por pa u kufizuar në:

· Sekuestrimin e dokumentacionit pranë Qendrës Kombëtare të Regjistrimit të Biznesit lidhur me regjistrimin dhe çdo lloj veprimi regjistrimi të shoqërive. 

· Sekuestrimin e dokumentacionit të çdo procedurë që kompania MTSC sh.p.k ka zhvilluar për të përfituar kontratën me Ministrinë e Financave dhe Ekonomisë;

· Sekuestrimin pranë operatorëve telefonik të telekomunikimeve të gjithë komunikimeve të numrave në përdorim të shtetasit Carlo Bollino, dhe të përsonave të përmendur në këtë kallëzim, për të evidentuar lidhjet dhe komunikimet që kanë patur ndërmjet tyre, apo përmes tyre;

· Përfshirjen në listat e personave që mund të japin të dhëna të vlefshme për hetimin, të gjithë anëtarët e sekretarisë teknike, stafit mbështetës, apo anëtarët e komisionit të vlerësimit të ofertave dhe zbatimit të kontratave, për të ofruar të dhëna të nevojshme, mbi mënyrën se si kompania “MTSC”, është shpallur fituese në procedurën publike të zhvilluara nga Ministria e Financave dhe Ekonomisë;

· Marrjen e deklarimeve sipas procedurës së kërkuar nga ligji ndaj z. Igli Gjelishti për të qartësuar se si kanë rënë në kontakt me njeri-tjetrin, cila është njohja midis tyre, si u formua vullneti për të bashkëpunuar, dhe cili ka qenë interesi real i të dy palëve, dhe mënyra se si u arrit në dakordësinë që kompania C-7 Integrated Communiction Systems të përfitonte pa patur asnjë eksperiencë në këtë fushë miliona euro. Gjithashtu të merren deklarime se cfarë njohje kanë palët me njëri tjetrin, shkakun e njohjes, dhe rrethana të tjera të vlefshme mbi hetimin e faktit penal të kallëzuar.

· Të administrohen nga Agjencia e Zhvillimit të Teritorrit ,e gjithe praktika/komukikimet zyrtare me Institucione të tjera, për miratimin e Lejes së Ndërtimit për subjektin ”MTSC” sh.p.k.

· Të administrohet deklarata e z. Jamarbër Malltezi dhe ish-pronarëve të tjerë, në lidhje me kërkesat për kthimin e pronës.

· Të administrohet dosja e plotë në lidhje me pronën pranë, Agjencisë së Kthimit dhe Kompesimit të Pronave
· Të administrohen deklarimet tatimore të subjektit ”MTSC” sh.p.k dhe aktet e kontrollit (nëse ka) të Drejtorisë së Tatimeve që e ka nën administrim.
· Marrjen e deklarimeve prej noterit Terenc N Kurti lidhur me, njohjen me palët, prezantimin e tyre, mënyrën e formalizimit të Konratatave, palët nënshkruese, njohja, me to, dhe sqarimin e rrethanës, se cili ka qenë subjekti që e ka kontaktuar lidhur me këtë kontratë, apo rrethana të tjera që ai ka dijeni mbi këto palë, apo çka ai ka dijeni lidhur me faktet penale, objekt kallëzimi.

· Kqyrjen dhe marrjen e të dhënave të komunikimit prej adresave elektronike të shoqërisë ”MTSC”, Edi Rama, Anila Denaj, Ledia Tota dhe më pas të çdo adrese elektronike të re në lidhje me të kallëzuarit apo personave të tjerë të përfshirë, të dal më pas nga hetimi.

· Të vendoset sekuestro konservative mbi pasuritë e tundshme dhe të patundshme të subjektit ”MTSC” për të siguruar kështu, mosdëmtimin e provave dhe vlerën e dëmit civil në procesin penal. 
· Të caktohet një ekspert kontabël dhe ekonomiko-financiar që të realizohet një kqyrje audituese e gjithë veprimtarisë ekonomoko-financiare e shoqërisë ”MTSC” që prej krijimit të saj, dhe e pasurive të deklaruara, dhe atyre faktike të shtetasit Carlo Bollino të kallëzuar dhe personave të afërm e familjar me të, sidomos për të ardhurat e vetë deklaruara në propozimin financiar ne vlerën 420.000 euro ne shtetin Italian. 
· Verifikimi i dokumentacionit të paraqitur për pëfitimin e lejeve të ndërtimit.
· Verifikimi i të gjithë dokumentacionit kadastral per pronën mbi të cilën është marrë leja e ndërtimi.
Vlerësoj se, përmes një hetimi të plotë, do të mblidhen të dhëna për të zbardhur veprimtarinë kriminale jo vetëm të shtetasve të kallëzuar, por dhe të personave të tjerë të përfshirë apo që kanë krijuar kushtet për realizimin e qëllimit kriminal dhe të kundraligjshëm.

FLAMUR NOKA

_______________________________

Bashkëlidhur për lehtësinë tuaj:
· Një kopje e praktikës së plotë të përcjellë nga Ministria e Financave dhe Ekonomisë;
· Ekstrakti i QKB-sw i kompanisw ”MTSC” sh.p.k.
· Ekstrakti i QKB-sw i kompanisw ” C-7 Integrated Communiction Systems” sh.p.k.

